
Araba potso e le ’ngoe ea thapholiso.  U tšoanela ho amahanya karabo ea hau le bonyane lingoloa 
tse peli tsa karolo ea boraro tseo u ithutileng tsona, ’me u bapise lingoloa tseo u ipapisitse le potso.  
Likarabo tse sa ipapisang le bonyane manollo ea lingoloa tse peli tsa karolo ea boraro ha li na ho 
fumana linepo tse ngata.

Tšoantšiso

1. U sebelisa bonyane lingoloa tse peli tseo u ithutileng tsona, manolla mosebetsi ea  
baphetoa-batlatsetsi tšoantšisong.

2. U ipapisitse le bonyane lingoloa tsa lingoli tse peli tseo u ithutileng tsona, manolla ka botebo 
mekhoa eo baphetoa ba ka sebelisoang ho emela lintlha tse itseng tse amang bophelo ba 
sechaba.

3. Mongoli oa tšoantšiso a ka khetha hore pono ea tema e be sebakeng se bulehileng joaloka sebaka 
sa boikhathollo le tseleng moo batho ba tsamaeang, kapa sebakeng se ikhethang joaloka ka 
phaposing ea bolulo kahare ho ntlo ea mong’a eona.  Bapisa mabaka a tikoloho e joalo, le tse 
fihleloang ke eona bonyane lingoloeng tse peli tseo ithutileng tsona.

Pale

4. U ipapisitse le bonyane lingoloa tse peli tseo u ithutileng tsona, bapisa mekhoa eo lingoli li 
phahamisitseng mehopolo le litebello tsa `mali le hore na seo se na le khahlamelo efe?

5. Nako e na le seabo se seholo kholong ea pale.  Bapisa hore na sena se etsahala joang le hore na 
nako e tlisa khahlamelo efe khahong ea pale bonyane lingoloeng tse peli tseo u ithutileng tsona.

6. Manolla hore na ke ka mokhoa o joang le hona ka sekhahla se sekae likamano lipakeng tsa 
baphetoa ba sehlooho li hlahisitsoeng kateng bonyane lingoloeng tse peli tseo u ithutileng tsona.

Lithothokiso le lithoko

7. Lithothokisi hangata li ntša maikutlo a tsona a li tšoenyang moeeng lingoloeng tsa tsona.  U 
etsa mehlala ho tsoa bonyane lingoloeng tse peli tseo u ithutileng tsona, ke ka mekhoa efe ho 
tšoenyeha hoo ha maikutlo ho hlahelletseng, `me ho tlisitse khahlamelo efe lithothokisong?

8. Bapisa bonyane lithothokisi tse peli tseo u ithutileng tsona u shebile mekhoa eo li e sebelisitseng 
le hore na li bile le khahlamelo efe tšebelisong ea karaburetso ea pono ho ka re bopela maemo a 
itseng kapa ho phahamisa maikutlo a rona.

9. Lithothokiso hangata li na le ho hlahisa khanyetsano, mohlala e ka ba pakeng tsa lefu le bophelo 
kapa mahaeng le mabalane, ho hlahisa kapa ho fetisa maikutlo a itseng.  U ipapisitse le bonyane 
lithothokiso tse peli tseo u ithutileng tsona, bapisa tšebeliso ea khanyetsano le khahlamelo ea eona.

Lipale-khutšoe le litšomo

10. Maikutlo a hlahellang kahare ho lipale-khutšoe ha a lokele ho ama babali ka mokhoa o tebileng 
haholo.  Bapisa hore na polelo ena e hlahella joang bonyane lingoloeng tse peli tsa lingoli tse peli 
tseo u ithutileng tsona.

11. Manolla maoala a sebelisitsoeng ho hlahisa bobe le botle bonyane lingoloeng tse peli tseo u 
ithutileng tsona.

12. Bapisa hore na ke hakae u ka reng pale-khutšoe e tsebahala ka ho otla taba botsekeng, ka hore 
ha e potolohe u ipapisitse le bonyane lingoloa tse peli tseo u ithutileng tsona.

